САБАҚТЫҢ  ЖОСПАРЫ
Эссенің тақырыбы:    Қазақстан: кеше, бүгін және ертең шетелдіктердің көзімен

1 мамыр – халықаралық достастық күніне арналған
«Қазақстан – ынтымақтастық пен татулықтың мекені» атты байқаудың 
1-кезеңі 4 мамыр күні өтеді.
1-кезеңнің шарттары мен талаптары:
Ауғанстан Ислам Республикасынан келген шетелдік тыңдаушылар үшін  көлемі 1-1,5 бет болатын эссе жазу.
1) Эссе құрылымы үш бөлімнен: кіріспе, негізгі, қорытындыдан тұрады. 
2) Берілген тақырыпқа эссе жазыңыз. Эссенің мазмұны біртұтас болуы шарт.
3) Кіріспеде тақырыпқа байланысты жалпы шолу жасап, эссенің мақсатын айқындап көрсетіп жазу керек.
4) Негізгі бөлімде Қазақстанның өткеніне, қазіргі кезеңіне, болашағына байланысты тарихи, саяси-экономикалық өмірден, кітаптан, газет-журналдан, өзіңіздің жеке тәжірибеңізден алынған мысалдарды келтіріңіз. Нақты деректер (фактілер) мен дәйектер арқылы тақырыптың идеясын ашыңыз.
5) Қорытынды бөлімде осы мәселе туралы өз көзқарасыңыз (ұстанымыңыз), пікіріңіз айқын жазып, эссені аяқтаңыз. 
Ескерту. Байқаудың 1-кезеңінде эссені талапқа сай жазған ауған тыңдаушы жастары жүлделі орындармен марапатталады.
Эссе дегеніміз – (француз тілінде essai сөзі – тәжірибе, латын тілінде exaguim – құрастыру деген ұғымды білдіреді) – философия, әдебиет, тарих, публицистика, саяси-мәдени, тағы да басқа салаларда  жазылған прозалық шығарма. Шығарма ғылыми сарында жазылмайды, ойтолғау түрінде автордың (қаламгердің) жеке көзқарасын білдіретін әдеби жанр. Әдебиет саласына, қоғамдық өмірге эссені әдеби жанр ретінде 1580 жылы Мишель Монтан енгізген болатын. Ал «эссе» сөзін осы жанрға ресми атау ретінде қолданған Френсис Бэкон  болатын. 1597 жылы ол өз еңбектерін «эссе» деп жариялап кітаптар шығарды. 
Әл-Фараби атындағы Қазақ ұлттық университеті                                               ЖОО-ға дейінгі білім беру факультеті                                                                   ЖОО-ға дейінгі дайындық кафедрасының оқытушылары: Г.А.Тастемирова мен Р:Т.Наралиеваның 2012 жылы 4 мамыр күні                                         «Қазақстан: кеше, бүгін және ертең шетелдіктердің көзімен» атты  шетелдік жастар арасында өткен шығармашылық байқаудың 
ЕСЕБІ
     Ауғанстандық  студенттердің Қазақстанда алған білімдерін таразылау, креативті ойлау мен шығармашылық қабілетін дамытуға арналған шығармашылық байқауы өтті. Шығармашылық байқауда жүлделі орын алған тыңдаушыларға сыйлықтар табыс етіліп, дипломдармен марапатталды.
      Шығармашылық байқауда І орынды 8-топ тыңдаушысы Канбари Мустафа,   ІІ орынды  12-топ тыңдаушысы   Фарахманд Абдул Вахаб, ІІІ орынды 10-топ тыңдаушысы  Касами Инайатулла иеленді. 
   Шығарманы тексеруге жетекшілік еткен оқытушылар: ЖОО-ға дейінгі дайындық кафедрасының доценттері: М:Көккөзова мен Н:Мәтбек.
Шетелдік жастар шығармашылығынан үзінділер
     Канбари Мустафа:  Мен Қазақстан Республикасына келіп білім алу құқығына ие болған Ауғанстан студентімін. Қазір менің Қазақстанға келгеніме жеті ай болды. Осы жеті айда байқағаным Қазақстан-бейбіт өмірді қалайтын, қауіпсіз ел.     Қазақ халқы-мейірбан, меймандос халық. Сол себепті барлық ұлт адамдары өздерін туыс санайды. Тәуелсіздігін жоғары ұстайтын қайсар халық.  Рухы мықты, халқы бар,діні, тілі бар елдің болашағы да айқын болады. Қазақстан табиғи байлығы мол, экономикасы жақсы дамып келе жатқан ел. Халқы 100% сауатты, жаһандағы зайырлы мемлекеттің бірі. Қазақстан бай мемлекет және ұстанған саясаты да парасатты. Қазақстан 2030 жылдары ең  үлкен мемлекеттер қанатрына енетініне сенемін.
    Фарахманд Абдул Вахаб: Қазақстан мемлекетінің бұрын екі есігі болған: батыс және шығыс Түркістан. Қазақстанда екі жүз жыл бұрын тіпті кеңес (орыс мемлекет)  үкіметі болған. Барлық Орта Азия мемлекеттері Ресейдің құрамында болды. Бірақ қазақ халқы азат өмір сүру үшін үкіметке қарсылық білдіріп көтеріліске шықты. Соның нәтижесінде халық  азаттық алды.  Азаттық үшін күрестен кейін, әр қазақтың арманы болған  тәуелсіздікке қол жеткізді және содан бері Қазақстан тәуелсіз мемлекет болды. Орта Азиядағы басқа мемлекеттермен қатар Тәуелсіздік алса да, аз уақыттың ішінде қарқынды дамып, күшті мемлекеттермен теңесіп келеді. 
      Касами Инайатулла:  Қазақстан халқы өз тәуелсіздігіне өте үлкен құрметпен қарайды, себебі қазақ елі азаттықты жүздеген жылдар бойы аңсаған болатын. 70 жылдан астам коммунистік жүйеде ашаршылық  жылдары да  қазақ халқы  өзінің меймандостық қасиетін жоғалтпады. Біздің Ауғанстан мемлекеті әлемнен гуманитарлық көмек сұрағанда Қазақстан Республикасы ең алдымен көмек  қолын созды. Қазір Қазақстан Президенті Н.Назарбаевтың бастамасымен мемлекет бағдарламасы бойынша жүздеген студент Қазақстанда білім алып жатыр. Біз Президент жайлы «Балалық шағымның аспаны» филімін көрдік.  Қазақстан 1990 жылдары кедей мемлекет екен. Қазақстан 20 жылдың ішінде гүлденген елге айналған. Қазақстан 2030 жылдары ақиқатында  Азия барысына айналады деп ойлаймын, себебі Қазақстан бай мемлекет.
   Мохсини Реза: «Қазақстан» сөзі  екі сөзден тұрады: Қазақ және стан. «Стан» деген  сөз парсы тілінде аймақ дегенді білдіреді. Қазақстан қазақтардың аймағы деген мағына береді. Қазақ халқы өте мейірбан және меймандос халық екен. Қазіргі таңда Қазақстан-жас мемлекет, экономикасы жақсы дамып келе жатқан ел. Қазақ халқы сауатты халық. Сол себепті де, Қазақстанның болашағы зор деп ойлаймын. Мен барлық қазақтарға ризамын!


 

